ПАЛАЖЭННЕ
аб правядзенні конкурсу дызайн-эскізаў аб’ектаў асяроддзя “Рэтрапанарама-Мінск”

1. Агульныя палажэнні

1.1. Гэта Палажэнне вызначае статус, парадак і ўмовы правядзення конкурсу дызайн-эскізаў аб’ектаў асяроддзя “Рэтрапанарама-Мінск” (далей - Конкурс).

1.2. Конкурс праводзіцца ў 1 тур з 23 студзеня па 29 сакавіка.

Падвядзенне вынікаў адбудзецца да 25 красавіка.

1.3. Працы, прадстаўленыя на Конкурс, не могуць удзельнічаць у іншых конкурсах, а таксама быць прадстаўленыя трэцяму боку да афіцыйнага абвяшчэння вынікаў Конкурсу.

1.4. Працы павінны адпавядаць умовам Конкурсу, выкладзеным у дадзеным палажэнні.
1.5. Колькасць конкурсных прац ад аднаго ўдзельніка не абмежаваная.
1.5.1. Кожная конкурсная праца дасылаецца асобным паведамленнем.
1.6. Да ўдзелу ў конкурсе запрашаюцца прафесійныя дызайнеры і архітэктары,  студэнты і выкладчыкі спецыялізаваных кафедр устаноў адукацыі, супрацоўнікі і калектывы мастацкіх і архітэктурных майстэрняў.

Працы могуць выконвацца як адным аўтарам, так і аўтарскім калектывам.

Члены журы, а таксама члены іх сем'яў, не маюць права ўдзельнічаць у Конкурсе, у тым ліку ў якасці кіраўнікоў праектаў.

1.7. Арганізатарамі конкурсу з'яўляюцца:  МГА “Гісторыка”, Галерэя TUT.BY, Клуб гісторыі Мінску, у партнёрстве з Беларускім саюзам архітэктараў. Інфармацыйны партнёр Беларускі партал TUT.BY. 

1.8. Асноўнымі прынцыпамі правядзення Конкурсу з’яўляюцца:

1.8.1. Роўнасць удзельнікаў конкурсу.

1.8.2. Спаборнасць.

2. Мэты і задачы Конкурсу

2.1. Мэта Конкурсу – стварэнне дызайн-эскіза візуальнага “вяртання” зніклай спадчыны Мінска ў гарадскім асяроддзі.

2.2. Задачы Конкурсу:

· вынайсці найбольш аптымальнае рашэнне для арт-панарамы, якая будзе арганічна ўспрымацца ў гарадскім асяроддзі;

· распрацаваць дызайн-эскіз аб’екта, які будзе просты ў эксплуатацыі, цікавы для турыстаў і мінчукоў, будзе несці візуальную інфармацыю аб выглядзе панарамы мінулага веку.

3. Конкурснае заданне
Патрабаванні да эскізнага дызайн-праекта адлюстраваны ў тэхнічным заданні, якое будзе дасылацца асобна  кожнаму ўдзельніку на электронны адрас пасля атрымання заяўкі на ўдзел.
4. Тэрмін заканчэння прыёму конкурсных праектаў 23:59 29 сакавіка 2018 года.
5. Парадак рэгістрацыі конкурсных работ
Для забеспячэння роўнасці і аб’ектыўнасці кожнай конкурснай працы пры яе паступленні надаецца рэгістрацыйны нумар. Прозвішча і імя аўтара конкурснай працы, яго дадзеныя або назву і склад творчага калектыву ведае толькі адказны сакратар, які прымае конкурсныя працы і надае нумар. Члены журы атрымліваюць да разгляду конкурсную працу толькі з нумарам рэгістрацыі. Перадача дадзеных аб звестках аб аўтары, аўтарскім калектыве да заканчэння падвядзення вынікаў конкурсу забараняецца.
6. Рэкамендацыі для ўдзельнікаў Конкурсу
6.1. Для ўдзелу ў Конкурсе неабходна:

да 15 сакавіка 2018 г. падаць Заяўку па наступнай спасылцы;
прадставіць конкурсную працу на электронны адрас historyka@gmail.com.
6.2. Па пытаннях умоў конкурсу можна звярнуцца з лістом на е-mail historyka@gmail.com або па тэлефоне 375 25 976 30 82 Пятрова Таццяна Віктараўна.

7. Патрабаванні да афармлення і падачы конкурсных праектаў
7.1. Да ўдзелу ў конкурсе дапускаюцца працы, які выкананы з улікам патрабаванняў тэхнічнага задання;

7.2. Матэрыялы павінны быць прадстаўлены ў электронным выглядзе і  змяшчаць:

· тлумачальную запіску (не больш за 1 старонку тэксту шрыфт arial 12, міжрадковы інтэрвал мн.1,15);

· фор-эскіз арт-аб’екта ў лічбавым фармаце;

· асноўныя тэхніка-эканамічныя паказчыкі;
· сітуацыйную схему (маштаб лінейны);
· мантаж аб’екта ў асяроддзі (для выяўлення маштабаў і арганічнасці яго звязанасці з асяроддзем);

· любыя дадатковыя матэрыялы, якія могуць дапаўняць прапанаваны дызайн-эскіз.

8. Умовы і парадак правядзення Конкурсу
8.1. Арганізатар Конкурсу публікуе ў сродках масавай інфармацыі аб'яву аб тэрмінах, умовах і парадку правядзення конкурсу. У аб'яве аб правядзенні Конкурсу ўказваецца: арганізатар Конкурсу, мэта Конкурсу, звесткі пра ўмовы ўдзелу і конкурснае заданне, крытэрыі і парадак ацэнкі конкурсных праектаў, месца, тэрмін і парадак прадстаўлення конкурсных праектаў, дата заканчэння прыёму заявак на ўдзел у Конкурсе, памер і форма ўзнагароды, парадак і тэрміны абвяшчэння вынікаў Конкурсу, даведачныя тэлефоны арганізатараў Конкурсу.

8.2. Кожны член журы для кожнай конкурснай працы атрымлівае асобны бланк адзнак з вызначанымі ў п.10 Палажэння крытэрыямі. Па кожным крытэрыі выстаўляецца адпаведны бал ад 1 да 10. Сума балаў на кожным бланку кожнага члена журы сумуецца ў адну лічбу і выстаўляецца на конкурснай працы. Перамагае праца, якая набірае найбольшую сумарную колькасць балаў.
8.3. Вынікі Конкурсу падводзяцца ў тэрмін, які вызначаны ў пункце 1.2 Палажэння.

8.4. Пасля вызначэння конкурснай працы, якая набрала найбольшую колькасць балаў адказны сакратар конкурсу (не ўдзельнічае ў складзе журы) агучвае звесткі пра аўтара працы (аўтарскі калектыў). Паведамленне аб вынiках правядзення Конкурсу публікуецца ў сродках масавай інфармацыі. 

9. Фінансаванне Конкурсу
Аб'ём прызавога фонду Конкурсу вызначаны ў памеры 777 рублёў (пераможца можа быць толькі адзін). 
10. Крытэрыі ацэнкі пераможцы Конкурсу
10.1. Праект будзе ацэньвацца па наступных крытэрыях:

10.1.1. Адпаведнасць умовам Конкурсу;
10.1.2. Арыгінальнасць і функцыянальнасць прапанаванага рашэння;
10.1.3. Архітэктурна-мастацкая выразнасць праектнай прапановы;
10.1.4. Якасць графічнага прадстаўлення праекта;
10.1.5. Рэальнасць і эканамічнасць пры рэалізацыі праекта;
10.1.6. Арганічная ўпісанасць у гарадское асяроддзе;
11. Кампетэнцыя журы
11.1. Для ўсебаковай ацэнкі паўнаты падачы праектаў, іх прафесійнага ўзроўню і адпаведнасці патрабаванням Конкурсу фарміруецца журы.

11.2. Журы:

- Выбірае са складу журы старшыню;

- Выбірае са складу журы адказнага сакратара;
- Ацэньвае конкурсныя працы ў адпаведнасці з падпунктам 8.2. Палажэння;
- Падводзіць вынікі Конкурсу з вынясеннем рашэння аб прысуджэнні грашовай прэміі, вызначанай умовамі Конкурсу.

12. Склад журы
У склад журы ўваходзяць 12 асобаў:  Таццяна Бембель (Галерэя TUT.BY, Беларускі камітэт ІКОМ), Гаўхфельд Міхаіл (Беларускі саюз архітэктараў), Маслій Дзмітрый (Беларускі саюз дызайнераў), Вадзім Зелянкоў (Клуб гісторыі Мінска, краязнаўца), Аляксандр Лычаўка (даследчык, журналіст), Галіна Левіна (архітэктурная майстэрня імя Л.Левіна), Павел Іваніцкі (старшыня МГА “Гісторыка”), Ігар Жабароўскі (культурніцкі мецэнат, спонсар), Іван Сацукевіч (Клуб гісторыі Мінска, гісторык, даследчык), Наталля Хвір (Міністэрства культуры Рэспублікі Беларусь), Алена Сухадолава (Камітэт архітэктуры і горадабудаўніцтва Мінгарвыканкама), прадстаўнік КУП “Мінская спадчына” (са згоды);
13. Падвядзенне вынікаў Конкурсу
13.1. Удзел у дадзеным Конкурсе аўтаматычна мае на ўвазе прыняцце правілаў, умоў і патрабаванняў дадзенага Палажэння. Сітуацыі, не абумоўленыя ў гэтым Палажэннi, будуць рэгулявацца ў адпаведнасці з дзеючым заканадаўствам Рэспублікі Беларусь.

13.2. Рашэнне журы Конкурсу аб выніках Конкурсу афармляецца ў выглядзе “Пратакола па выніках Конкурсу”, які падпісваецца старшынём журы і адказным сакратаром журы Конкурсу.
13.3. Выплата грашовай прэміі пераможцам Конкурсу ажыццяўляецца арганізатарам Конкурсу на падставе “Рашэння журы аб узнагароджанні пераможцы Конкурсу” на працягу аднаго месяца пасля падсумавання вынікаў Конкурсу.
14. Аўтарскае права

Аўтарскае права на прадстаўленыя дызайн-праекты захоўваецца за аўтарам, але МГА “Гісторыка” і інфармацыйны партал TUT.BY маюць права на выкарыстанне матэрыялаў і іх публікацыю ў СМІ пры ўмове спасылкі на аўтара.
